
Immikkoortoq 1-imi allassimasutut, immikkoortog 2-mi piffissami pilersaarut allassimasoq
naapertorlugu aammalu immikkoortoq 3-mi aningaasaleeriaasissat allassimasut atagati-
giissillugit mittarfinnik pilersaarusiornissamut sanaartornissamullu Naalakkersuisut peqqu-
neqgarnissaannik Inatsisartut aalajangiiffigisassaattut siunnersuut.

(Inegarnermut, Sanaartornermut Attavegaqgatigiinnermullu Naalakkersuisoq, Aningaasagarnermut
Aatsitassanullu  Naalakkersuisoq, Inuussutissarsiornermut,  Suliffeqarnermut,  Niuernermut
Nunanullu Allanut Naalakkersuisoq)

aammalu

Assartuussinermi ataatsimut akissaajaatit annikillisinnissaat, timmisartuussisarnerup akuli-
killinissaa aamma unammillegatigiinnerup annertusisinnaanera siunertaralugit mittarfinnik
sanaartorneq pillugu Inatsisartut inatsisissaattut siunnersuummik ginigaaffimmi matumani
Naalakkersuisut sagqummiussinissaannik peqqunegarnissaannut Inatsisartut aalajangiiffi-
gisassaattut siunnersuut. Tamanna pissaaq mittarfiit, qulimiguullit mittarfiisa akunnisimaar-
tarfiisalu piusut amerlanerpaamik 19-inut ilaasogarsinnaasunut mittarfinnut millilernerisigut
aamma allilernerisigut.

(Inatsisartunut ilaasortat: Anders Olsen, Siumut, Jens-Erik Kirkegaard, Siumut, Tillie Martinussen,
Demokraatit, Ane Hansen, Inuit Atagatigiit, Kalistat Lund, Inuit Atagatigiit)

Siumumiit aallarniutigalugu oqaatigerusutarput tassaavoq Namminersulernitta kingorna inuiaat
Kalaallit nunaminnut annertunerusumik ogartussaanerulernerisa kingunerisa ilagigaat aningaasa-
garniarnikkut namminiilivinnissamut periarfissanik annertusaanissag. Taamaattumillu aamma anga-
Ilannikkut pisariillisaaneq agqqutigalugu aningaasartuutikillisaanissaq aningaasanillu isaatitsineru-
nissat avagqunnegarsinnaajunnaartut. Piffissanngorpoq “aaqqiissutaagallartunik” periuseqarluni
angallannermik aaqgissuussisarnerit atorunnaassallugit, siunissamulli isigisumik innuttaasut ani-
ngaasagarniarnerannik pingaartitsisumik nunatsinnullu pissutsinut tamanut pitsaanerpaamik aala-
jangiinissarput agqutissiuuttariagalerparput.

Piffissanngorpoq inuiagatigiinni nunatsinni aningaasarsiornikkut aaqgissuusaanikkullu nutarteri-
sariagarnitta alloriarfiginissaanut, taamaaliunngikkuttami nunatta aningaasagarniarnera ilungersu-
nartorsiornerulertussaavoq, tamassumalu killiffiginegarnissaa soorunami tamatta orniginngilarput.

Siumumi isumagarpugut angallannerup silarsuaani inuiagatigiit kiffartuunnegarnerat pitsaassut-
sikkut aningaasagarnikkullu sapinngisamik innuttaasunut amerlanerpaanut pitsaasumik inissisima-
sariagartoq.

Nassuerutigisariagarparpulli nunarujussuarmi isorartuumi, inukegisumi siammasissumillu najuga-
garfiginegartumi angallannerup tungaatigut kikkut tamarmik iluarisaannik aaqgqgiisogarsinnaa-
nngimmat, aammalu sumiiffinni arlalinni angallassinerit tapiissutitaganngitsumik naammassinegar-
sinnaanngimmata. Taamaattumik Siumumiit siunertariuarparput angallannikkut, pilersuinikkut,
inuussutissarsiornikkut, takornariagarnikkut, ilinniartitaanikkut allatigullu nunap immikkoortui
aallaavigalugit ineriartortitsinissap sulissutigiuarnissaa. Naatsumik ogaatigalugu: Angallannikkut



naleqqussaasariagalerpugut innuttaasut, inuussutissarsiortut takornarissallu angallannerannut
nunatsinnilu ineriartornermut pitsanngorsaataasumik.

Mittarfiit nunap isaavii

Siusinnerusukkut Siumumiit ogqaatigereernikuuarput Amerikarmiut mittarfissuarnik Kangerlus-
suarmi Narsarsuarmilu inissiisimanerat silap pissusaa eqgarsaatigalugu nalaatsornerinnaanatillu
piaarinaatsoornerinnaasimagunanngitsut, sanaartornerata nalaani pisariaqartitsineq aallaavigalugu
suliaallutik. Maannakkullu ukiuni makkunani teknikkip ineriartornerata periarfissaritiligai aallaavi-
galugit sumiifiinni allani sanaartornissamut periarfissagalersimavugut atorluarsinnaasatsinnik..

Siusinnerusukkullu aamma Siumumi erseqgissumik ogariartuutiginikuuvarput imarpik qulaallugu
timmisartumut ilaasartut amerlanersaasa Nuummiit Nuummullu aallaavegarnerat tunngavigalugu
mittarfiup nunatsinnut isaaviusup Nuummiissinnaanera pissusissamisoortutut isumagarfigigatsigu.
Siumumilu arajutsisimanngilarput silap pissusaa eqgarsaatigalugu unammilligassagq annikitsuin-
naanngitsoq tassani, taamaammallu Nuup mittarfiata nunap isaaviatut atorneqalersinnaaneranut
nalilersuutissat annikitsuinnaanavianngitsut ilimaginegarsinnaavoq. Taamaattumik atortorissaaru-
tegarnerup periarfissarititai matumani sukumiisumik nalilersuinermi ilaatinnegarnissaat avaqqun-
negarsinnaangitsut Siumumi isumagarpugut.

lulissani mittarfiup nunani tamalaani mittarfinngorlugu tallinegarsinnaanerata periarfissarissaarnera
Siumumiit annertuumik soqutiginartipparput, tassami uani siunnersuummi siunertanut ilaallu-
innarmata mittarfinnik pilersitsinissat talliliinissalluunniit nunatsinni aningaasarsiornikkut, inuus-
sutissarsiornikkut kiisalu takornariagarnikkut ineriasaaniarnermi tunngavissaanissaat. llulissat
taamatullu Qegertarsuup tunua ilisimasatsituut inuussutissarsiornikkut annertuumik ingerlatsif-
fiupput, taamatuttaarlu takornariagarnerup tungaatigut lulissat gitiulluinnarluni.

Imarpiup avannaani nunallu immikkoortuini mittarfiit

Siumumi tunngaviusumik isumagarpugut nunap immikkoortuini mittarfiit sumiiffinni taakkunani
inogarnerpaaffinni, tassa aallartogarnerpaaffiusartuni, tikinnegarnerpaaffiusartuni aammalu
inuussutissarsiutitigut ingerlatsinerpaaffiusuni ineriartorfissalinnilu inissisimasariagartut.

Nunatta kujataani illogarfinniit angalasartut amerlassusaat qiviaraanni, mittarfiup Qagortumi
inissisimanissaa Siumumiit pissusissamisoortutut nalilerparput. Angalasummi amerlanerpaartaat
Qagortumut Qaqortumiillu angalasuupput inuussutissarsiutinillu ingerlatallit amerlanerpaat aamma
Qaqgortumillutik. Inuussutissarsiornerlu pitsaasoq ineriartortinneqassappat assartuussinermi kiffar-
tuussinerit eqaannerusut pisariagartinnegartut tamatta ilisimaaraarput. Ullumikkummi nunatta kuja-
taani angallanneq innuttaasut amerlanerpaartaannut pisariusorujussuarmik ingerlannegartoq kuja-
taarmiunit naammagittaalliutigineqartuarpoq, ’pisariaqanngitsumik™ Narsarsuakkooqqaartarneq
akitsorsaataasoq sivitsorsaataasorlu eqqarsaatigalugit. Tamassumallu qularnanngitsumik nassa-
tarissavaa Narsamut Nanortalimmullu angalasut egaannerusumik pilertornerusumillu ornitaminnut
apuuttalernissaat.

Tunumi angallanneq qgiviaraanni angalasut amerlanerpaartaat Tasiilamut Tasiilamiillu aallaa-
veqarnerat eqgarsaatigalugu Tasiilami mittarfiliorsinnaanerup pissusissamisoornera Siumumiit isu-
magarfigaarput. Ilisimasatsitullu Island agqqutigalugu takornarissat amerlasuut Tunumut takornari-
arnissaq assut soqutigisarivaat, naak Tasiilamut ingerlagqginniarneq ilaatigut kipiluttunarsinnaa-
saraluartog. Taamaattumik toggaannartumik Tasiilamut Tasiilamiillu ingerlasariagarneq Siumumiit



tapersersorparput, tassungalu atatillugu misissueqqgissaarnissat taamatullu pilersaarusiornissat
aallartisarneqartariagarnerat Siumumiit kaammattuutigissallutigik.

Nunatta sinnerani mittarfinnik naannerusunik pilersitsinissat matumani aamma siunniunnegarmat
Siumumiit iluarisimaarparput, tassami amerlasuutigut timmisartunut suluusalinnut mittarfiliortiter-
nerit aamma kingunerisussaassavaa Kiffartuussinermut isumagatigiissutit agqutigalugit Nunatta
karsiata sipaarutegarnissaa. Tamannalu agqutissatsialaasoq Siumumiit isumagarpugut.

Ittogqortoormiini, Nanortalimmi, Kangaatsiami, Qeqgertarsuarmi kiisalu Qasigiannguani naatsunik
timmisartut 19-t angullugit ilaasogarsinnaasut atorlugit miffiginegarsinnaasunik sanaartornissat
Siumumiit isumagataaffigaagut. Tassuunakkummi angallanneq sukkanerusoq, eqaannerusoq akikin-
nerusorlu pilersinnegarsinnaanerat Siumumiit upperilluinnarparput, tassami angallannikkut maan-
nakkutut Kiffartuunneqgarnerat giviaraanni amerlanertigut qulimiguulik atorlugu kiffartuussineq
ingerlannegarpog, tamannalu ingerlatsinermi akisuujusoq Siumumi ilisimaaraarput.

Taamaattumik Inatsisartunut ilaasortat siunnersuutaat matumani aamma sammisarput eqgar-
saatigalugu Siumumiit isumarput naappertorlugu mittarfinnik naannerusunik pilersitsinissanut
atatillugu pioreersunik annikillililerinissanut ogariartuut Siumumiit nalilersuiffigeqataaffigissallugu
ogalogataaffigissallugulu piumassuseqgaratta matumani ogaatigissavarput, nunattami atagatigiissu-
mik angallannikkut aaqqgiiviginegarnissaanut taakkua aamma tunngavisseegataasussaammata.

Naggataatigut Siumumiit Naalakkersuisunut kaammattuutigissavarput mittarfinnik sanaartornissat
tamaasa ataatsimut isigalugit sanaartornissamut ingerlatseqatigiiffimmik aningaasalersuinikkullu
isumaginnittussamik pilersitseqqullugit, taamaaliornikkut Namminersorlutik Ogartussat toggaan-
nartumik akisussaasuunginnissaat qulakkeerniarlugu.

Siumumilu isumagarpugut ullumikkut nunatta aningaasagarnikkut inissisimanera naappertorlugu
aammalu nunatsinni aaqqissuusseqginnikkut suliassat aggersut egqgarsaatigalugit avagqussinnaa-
nngikkipput avataaniit sanaartornissarsuarnut aningaasalersuinissanik negeroorutegarsinnaasut
ilassilluarnissaannut.

Tamannalu tunngavigalugu Naalakkersuisunut kaammattuutigissavarput mittarfiliortiternissanut
aningaasalersuinissaq pilersaarusiorluagaq suliassanillu naammassinniffiusoq qulakkeerlugu ani-
ngaasalersuinissamullu piumasagaataasunik naleqqusaaffiusoq Inatsisartunut piaartumik sagqum-
miuteqqullugu.

Taamatut Siumumiit ogaaseqarluta aalajangiiffigisassatut siunnersuutit tamaasa akuersaarpagut,
aappassaaneernegannginnerannilu  Sanaartornermut  ataatsimiititaliami  suliarinegarnissaat
inassutigalugu.

